
GOUVÈNÈ CUOMO ANONSE $19,1 MILYON DOLA NAN SIBVANSYON POU 3 LOPITAL AK MEZON 

RETRÈT SOUTHERN TIER 

 
Jodi a, Gouvènè Andrew M. Cuomo te anonse $19.1 milyon dola nan sibvansyon pou twa (3) lopital ak 
mezon retrèt ki nan Southern Tier, yon fason pou kontinye efò pou fè chanjman nan sistèm swen sante a 
pou amelyore swen malad yo, pou diminye depans yo, epitou pou asire tout Nouyòkè yo jwenn bon 
kalite tretman. 
 
Sibvansyon yo disponib nan Health Care Efficiency and Affordability Law Eta New York (HEAL NY). 
Toupatou nan eta a, $301,1 milyon dola nan sibvansyon HEAL NY pral ede 40 lopital ak mezon retrèt ki 
nan eta a pou yo amelyore premye swen ak swen ki baze nan kominote, pou elimine kapasite kabann 
anplis, epitou pou redui twòp depandans sou swen malad yo nan lopital ak nan mezon retrèt yo.  
 
Gouvènè Cuomo di konsa, “Kòm yon rezilta travay di Ekip Restriktirasyon Medicaid ak aksyon nou yo 
pou fè chanjman nan sistèm swen sante a, nou deja pran mezi enpòtan pou diminye depans yo, epitou 
pou amelyore swen an pou malad yo. Sibvansyon sa yo pou lopital ak mezon retrèt ki nan Southern Tier 
pral ede sant swen sante yo bay pi bon kalite swen nan yon mannyè ki efikas ak rantab pou tout 
Nouyòkè yo ka jwenn pi bon swen posib lè li nesesè.” 
 
Yo bay sibvansyon yo nan Depatman Sante (DOH) Eta New York ak Dormitory Authority of the State of 
New York (DASNY), epitou sibvansyon sa yo reprezante yon pati nan prèske $3 milya dola nan finansman 
ki envesti nan sistèm swen sante a nan 20 faz HEAL NY apa sou sèt (7) dènye ane yo. 
 
Sibvansyon yo anonse jodi a pral ede aplike rekòmandasyon Ekip Restriktirasyon Medicaid Gouvènè 
Cuomo, tankou rekòmandasyon pou kite sant swen sante yo bay swen sante ki pi efikas ak pi bon kalite 
nan operasyon restriktirasyon, fizyònman, ak re-aliyman.  
 
Answit, sibvansyon yo pral ede devlope pwojè pami founisè swen sante yo, epitou li pral sipòte pwojè 
kapital, tankou konvèsyon espas pou malad ki entène nan lopital an espas pou swen malad ki pa entène, 
ak konvèsyon swen pou malad ki pa bezwen entène ak kapasite mezon retrèt pou malad ki entène an 
fòm swen sante alontèm ki gen mwens restriksyon.  

DOH te resevwa plizyè kalite gwoup aplikasyon ki sòti toupatou nan eta a. Lòt finansman pral disponib 
nan faz pidevan pou sipòte lòt pwojè k ap gen ladan efò pou ede devlope yon sistèm swen sante kalite 
siperyè, ki estab ak dirab sou plan finansye nan Brooklyn. 
 
Manm Komisyon Sante Eta a, Nirav R. Shah, M. D., M.P.H., di konsa, “Mwen bat bravo pou lopital ak 
mezon retrèt sa yo pou resous yo ak efikasite yo nan re-konfigire kabann ak sèvis yo pou reyalize pi gwo 
efikasite a, epi pou yo bay swen sante ki pi apwopriye pou satisfè bezwen ki idantifye nan kominote yo. 
Pwojè sa yo reprezante premye egzanp sou fason enstitisyon yo – gwo ak piti ansanm – kapab jwenn 
posiblite ki prezante nan yon sistèm swen sante k ap vanse pou mete plis sèvis ak nouvo modèl swen ki 
baze sou malad yo.”  
 
Prezidan DASNY, Paul T. Williams, Jr. Di konsa, “DASNY pran angajman pou travay avèk Gouvènè Cuomo, 
Depatman Sante, ak patnè swen sante nou ki toupatou nan Eta a pou bay pi bon rezilta posib pou 
Nouyòkè yo. Sibvansyon sa yo pral sipòte amelyorasyon ak kolaborasyon k ap ranfòse sèvis yo, ak ofri 
swen sante k ap nan avantaj kominote nou yo.”  
 
Senatè Tom O'Mara di konsa, “Pwogram ki pi nesesè ak enpòtan y ap egzekite nan Eta New York se efò k 
ap fèt san pran souf pou fè sistèm swen sante nou a, sitou Medicaid, vin pi rantab ak efikas pou moun ki 
peye taks sou kay nan zòn nan, pou malad yo, ak pou founisè yo. Sibvansyon sa yo eta a bay pou sipòte 
ak ankouraje founisè swen sante lokal tankou Arnot Health and ak Hospital restriktire ak fè operasyon 
yo vin pi efikas se envestisman ki rezonab.” 
 
Manm Asanble Donna Lupardo di konsa, “Plis pase $9 milyon dola HEAL NY pou Vestal Rehabilitation 
and Nursing Center se yon gwo envestisman pou rebati Vestal Nursing ak pou reparasyon jeneral 
Southern Tier apre inondasyon yo.” 
 
Sa ki anba la a se yon lis sibvansyon HEAL NY pou Southern Tier: 
 
Southern Tier 
Arnot Health, Inc. $3.500.000 
Schuyler Hospital $6.449.544 
Vestal Rehabilitation and Nursing Center, LLC $9.108.369  

